
Հետազոտական ռեսուրսների կովկասյան կենտրոններ (ՀՌԿԿ)-Հայաստանը հրավիրում է 2008թ. Հետազոտական դրամաշնորհների ծրագրի շնորհառու

Քրիստինե Հովհաննիսյանի

 “Միջազգային դոնորների աջակցության դերը հետխորհրդային Հայաստանում քաղաքացիական շահերի պաշտպանությունն առաջմղելու գործում”

թեմայով աշխատանքի արդյունքների ներկայացմանը: 
Ե՞րբ
Հունիսի 29, 2010թ., ժ. 16:00 -17:30

Որտե՞ղ
ՀՌԿԿ-Հայաստան, Աբովյան 52, ԵՊՀ VI մասնաշենք, 305 սենյակ  
Լեզուն
Հայերեն

Ընդհանուր ակնարկ. Հեղինակն ուսումնասիրել է հետխորհրդային շրջանի վերջին տարիներին հասարակական սեկտորի` այլընտրանքային աղբյուրներից ֆինանսական միջոցներ ներգրավելու կարողությունների զարգացումներն ու կուտակված փորձը և ներկայացրել առաջարկություններ Հայաստանում հասարակական կազմակերպությունների (ՀԿ) ֆինանսական կայունության ապահովման այլընտրանքային աղբյուրների վերաբերյալ: Մոտ 300 ՀԿ ներկայացուցիչների և 35 փորձագետների շրջանում անցկացված սոցիոլոգիական հարցումներով հավաքագրված նյութի հիման վրա հետազոտողն անդրադարձել է Հայաստանում ՀԿ սեկտորին միջազգային դոնոր կազմակերպությունների կողմից տրամադրվող աջակցության դերին, զարգացման տենդենցներին և հավանական հետևանքներին: Հեղինակը եզրակացրել է, որ առաջիկա տարիներին դեռևս կզգացվի դոնորների աջակցության կարիքը, մասնավորապես, շահերի պաշտպանության հասարակական նախաձեռնությունների շարունակականությունն ապահովելու հարցում: Միևնույն ժամանակ, Հայաստանում ևս առկա են հասարակական սեկտորի ֆինանսավորման մի շարք այլընտրանքային աղբյուրներ: Դրանց զարգացմանն ուղղված միջազգային և տեղական հասարակական կազմակերպությունների ջանքերը կարող են նպաստել ՀԿ հատվածի  ֆինանսական կայունության ապահովմանը Հայաստանում: Հետազոտական նյութի նախնական տարբերակը (անգլերեն լեզվով) զետեղված է ՀՌԿԿ-Հայաստանի կայքէջում:
Հետազոտողի համառոտ կենսագրականը. Ք. Հովհաննիսյանը ավարտել է Երևանի պետական համալսարանի Ժուռնալիստիկայի ֆակուլտետը, Հայաստանի Հյուսիսային համալսարանից ստացել է քաղաքացիական իրավունքի գծով իրավաբանի որակավորում: Հայաստանի ամերիկյան համալսարանի քաղաքագիտության և միջազգային հարաբերությունների մագիստրոսի աստիճանն ստացել է 2005թ.: Աշխատել է տարբեր տեղական և միջազգային կառույցներում, իրականացրել է մի շարք սոցիոլոգիական հետազոտություններ` Հայաստանում քաղաքացիական հասարակության, շահերի պաշտպանության ոլորտներին առնչվող թեմաներով: Ներկայումս աշխատում է Օքսֆամ ՄԲ հայաստանյան գրասենյակում, որպես լրատվական աշխատանքների պատասխանատու: Նրա հետազոտական հետաքրքրությունները ներառում են քաղաքացիական հասարակության զարգացման միտումները, քսղաքացիական շահերի պաշտպանությունը և լոբբինգը, հասարակական կազմակերպությունները և դրանց դերը դեմոկրատիայի զարգացման գործում: 
Գրանցվելու կարգը. Հետազոտության արդյունքներին ծանոթանալու ու դրանց քննարկմանը մասնակցելու Ձեր մտադրության մասին տեղեկացրեք խնդրեմ  crrcnews@crrc.am էլ. հասցեով կամ 58-14-50, 58-13-30 հեռախոսահամարներով` մինչև ս.թ. հունիսի 28-ը, ժ.17.00-ը` նշելով Ձեր աշխատավայրը և պաշտոնը: 

